
				এই পাতাটির মুদ্রণ সংশোধন করা প্রয়োজন। 
রমার বিয়ে ՀbrՏ
ম্যাজিষ্ট্রেট শুনিতেছিলেন; কহিলেন, “কিন্তু আপনার রেজিগনেশন নেবার অধিকারী তো আমরা নই, মিঃ স্যানিয়েল।”
“তা জানি, স্যার। তাই আজ রাত্রের মেলেই আমি কলকাতা ফিরে যাচ্ছি। আমি এখানে আসার পূর্বেই আমার কলকাতা যাবার সংবাদ ইনস্পেক্টার জেনারেলকে তার যোগে জানিয়েছি।” মিঃ স্যানিয়েল দৃঢ় অথচ শান্ত স্বরে কহিলেন।
পুলিস-সুপার বুঝিলেন, ইহার আর নড়চড় হইবে না। কহিলেন, “মিস সোমের কোন কিনারা আর আপনার দ্বারা হবে না, মিঃ স্যানিয়েল?”
“না স্যার সেন্ট্রাল গভর্নমেন্ট থেকে যে সুদক্ষ অফিসার আসছেন, তিনিই আপনাকে সাহায্য করতে পারবেন।” মিঃ স্যানিয়েল ধীর স্বরে কহিলেন।
পুলিস-সাহেব ক্ষুঃস্বরে কহিলেন, “সাঙ্কেতিক দলিল সম্বন্ধে কি করা যাবে?” তিনিই আপনাকে এ বিষয়ে পরামর্শ দেবেন, স্যার। আমার মতে, বর্তমানে মিঃ সোমের প্রাসাদের উপর বিশেষভাবে লক্ষ্য রাখা প্রয়োজন।” মিঃ স্যানিয়েল তাহার রিস্টওয়াচের দিকে চাহিয়া কহিলেন, “আমার ট্রেনের আর এক ঘণ্টা সময় আছে। আমি এবার উঠতে চাই। যাবার আগে আমি আপনাদের শত শত ধন্যবাদ দিয়ে বলতে চাই, আপনাদের মত সুযোগ্য অফিসারের সঙ্গে গত কয়েকদিন কাজ ক’রে আমি অত্যন্ত আনন্দ লাভ করেছি।” মেমসাহেবের দিকে চাহিয়া কহিলেন, “আপনাকেও অসংখ্য ধন্যবাদ, ম্যাডাম। আপনার সরল মনের নিঃস্বার্থ সহানুভূতি আমার চিরদিন মনে থাকবে। যদি কোন দিন আমার পুত্রকে দস্যুর কবল থেকে উদ্ধার করতে পারি, তবে ফিরে এসে মিস সোম সম্বন্ধে আপনার কথা কতদূর সত্য, তা যাচাই ক’রে যাবো।”
সকলে উঠিয়া দাড়াইলেন ও মিঃ স্যানিয়েলের সহিত করমর্দন করিলেন। পুলিসসুপার দ্বিধাগ্রস্ত মনে সহসা প্রশ্ন করিলেন, “আপনি কি মোহনের ভয়েই চাকরি ছাড়ছেন, মিঃ স্যানিয়েল?” ।
প্রশ্ন শুনিয়া মিঃ স্যানিয়েলের মুখে ব্যথার চিহ্ন ফুটিয়া উঠিল। তিনি স্থির দৃষ্টিতে চাহিয়া থাকিয়া কহিলেন, “আমি জীবন্ত মৃত্যুকেও ভয় করি না, স্যার, মোহন তো রক্ত-মাংসে
“তবে আপনার...” (് পুলিসসাহেবের কথায় বাধা দিয়া মিঃ স্যানিয়েল কহিলেন, "জীবনে কোনদিন ভুলেও কর্তব্যচ্যুত হইনি, স্যার। একমাত্র কর্তব্যের জন্যই আজ আমাকে—আমি যে কাজ সারা মন দিয়ে ভালবাসি, শ্রদ্ধা করি—তাই ত্যাগ করতে হচ্ছে। আজ এর বেশি আর জানতে পারবেন না আপনারা, কিন্তু কখনও যদি সময় এবং সুযোগ আসে তবে—আচ্ছা, গুড্বাই, স্যারস্—গুড্বাই ম্যাডাম!”
সকলে অভিবাদন জানাইয়া কহিলেন গুড়বাই, মিঃ স্যানিয়েল।”
(d) ডাউন তুফান মেলে মিঃ স্যানিয়েল কলিকাতা যাইতেছিলেন। মেলের দ্বিতীয় শ্রেণীর
যাত্রী তিনি। আগ্রায় ট্রেনে উঠিয়া তিনি সেই যে শয়ন করিয়াছিলেন, সারা রাত্রি আর উঠিয়া
মোহন (১ম)-১৯

